Монгол Улсын Их Хурлын 2009 оны хаврын ээлжит чуулганы Төрийн байгуулалтын байнгын хорооны 7 дугаар сарын 15-ны өдөр /Лхагва гараг/-ийн хуралдаан 10 цаг 05 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 21 гишүүнээс 12 гишүүн ирж, 71.4 хувийн ирцтэй байв. Үүнд:


Чөлөөтэй: Г.Баярсайхан, Д.Загджав, Су.Батболд, Э.Бат-Үүл, С.Ламбаа, Д.Лүндээжанцан, Э.Мөнх-Очир, Д.Очирбат, Ц.Мөнх-Оргил

Нэг.УИХ-ын нөхөн сонгуулийн тов зарлах тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, нарийн бичгийн дарга Ч.Содномцэрэн, УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Өлзийсайхан, Төрийн байгуулалтын байнгын хорооны зөвлөх О.Тунгалаг нар байлцав.

Тогтоолын төслийн талаархи танилцуулгыг Сонгуулийн ерөнхий хорооны дарга Н.Лувсанжав танилцуулав.

Тогтоолын төсөлтэй холбогдуулан УИХ-ын гишүүн Ч.Сайханбилэг, Ж.Сүхбаатар нарын асуусан асуултад Сонгуулийн ерөнхий хороны дарга Н.Лувсанжав хариулж, тайлбар хийв.

УИХ-ын гишүүн Ж.Сүхбаатар санал хэлэв.

Ө.Энхтүвшин:-УИХ-ын нөхөн сонгуулийн тов зарлах тухай УИХ-ын тогтоолын төслийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

0

Бүгд


12

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ц.Батбаяр УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 10 цаг 15 минутад хэлэлцэж дуусав.

Хоёр.УИХ-ын нөхөн сонгуулийн зардлын хэмжээг тогтоох тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, нарийн бичгийн дарга Ч.Содномцэрэн, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Өлзийсайхан, Төрийн байгуулалтын байнгын хорооны зөвлөх О.Тунгалаг нар байлцав.

Тогтоолын төслийн талаархи танилцуулгыг Сонгуулийн ерөнхий хорооны дарга Н.Лувсанжав танилцуулав.

Тогтоолын төсөлтэй холбогдуулан УИХ-ын гишүүн Ч.Сайханбилэгийн асуусан асуултад Сонгуулийн ерөнхий хороны дарга Н.Лувсанжав, Ч.Содномцэрэн нар хариулж, тайлбар хийв.

Ө.Энхтүвшин:-УИХ-ын нөхөн сонгуулийн зардлын хэмжээг тогтоох тухай УИХ-ын тогтоолын төслийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

0

Бүгд


12

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Энхбат УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 10 цаг 20 минутад хэлэлцэж дуусав.

Гурав.УИХ-ын 2009 оны намрын ээлжит чуулганаар хэлэлцэх асуудлын тухай УИХ-ын тогтоолын төсөл /анхны хэлэлцүүлэг/
Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Батбаатар, Төрийн байгуулалтын байнгын хорооны зөвлөх О.Тунгалаг нар байлцав.

Тогтоолын төслийг анхны хэлэлцүүлэгт бэлтгэсэн талаархи танилцуулгыг УИХ-ын гишүүн, ажлын хэсгийн ахлагч Н.Энхболд танилцуулав.

Танилцуулгатай холбогдуулан УИХ-ын гишүүн Р.Раш, Ч.Сайханбилэг нарын асуусан асуултад Байнгын хорооны дарга Ө.Энхтүвшин, УИХ-ын гишүүн, ажлын хэсгийн ахлагч Н.Энхболд  нар хариулж, тайлбар хийв.

УИХ-ын гишүүн Ч.Сайханбилэг санал хэлэв.

Ө.Энхтүвшин:-УИХ-ын гишүүн С.Ламбаагийн гаргасан “Эрүүл мэндийн салбарыг дэмжих, санхүү, эдийн засгийн хүндрэлийг даван туулах хөтөлбөр батлах тухай” УИХ-ын тогтоолын төслийг нэмж оруулах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

4

Татгалзсан

8

Бүгд 


12

Гишүүдийн олонхийн саналаар дэмжигдсэнгүй.

УИХ-ын гишүүн Ч.Сайханбилэгийн гаргасан “УИХ-ын болон орон нутгийн сонгуулийн тухай хуулийн шинэчилсэн найруулга”-ыг нэмж оруулах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

9

Татгалзсан

3

Бүгд 


12

Гишүүдийн олонхийн саналаар дэмжигдлээ.

УИХ-ын 2009 оны намрын чуулганаар хэлэлцэх асуудлын төлөвлөгөө батлах тухай УИХ-ын тогтоолын төслийн анхны хэлэлцүүлгийг хийх саналыг дэмжиж байгаа гишүүд гараа өргөнө үү. 

Зөвшөөрсөн

12

Татгалзсан

0

Бүгд 


12

Гишүүдийн олонхийн саналаар дэмжигдлээ.

Тогтоолын төслийг анхны хэлэлцүүлгээр нь батлах горимын саналыг дэмжиж байгаа гишүүд гараа өргөнө үү. 

Зөвшөөрсөн

12

Татгалзсан

0

Бүгд 


12

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Н.Энхболд УИХ-ын чуулганы нэгдсэн хуралдаанд танилцуулахаар тогтов.

Хуралдаан 10 цаг 35 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН 

ХОРООНЫ ДАРГА





Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ






Ц.НАРАНТУЯА
УИХ-ЫН 200
9 ОНЫ ХАВРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 

7 ДУГААР САРЫН 15-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 05 минутад эхлэв.

Ө.Энхтүвшин:-Байнгын хорооныхоо хурлыг хийе. Байнгын хорооныхоо гишүүдийнхээ амрыг эрье. Бүгдээрээ сайхан баярласан уу? 

Өнөөдрийн хурлаар гурван асуудал хэлэлцэхээр байна.

УИХ-ын нөхөн сонгуулийн тов зарлах тухай УИХ-ын тогтоолын төсөл, хэлэлцэх эсэх
УИХ-ын нөхөн сонгуулийн зардлын хэмжээ тогтоох тухай УИХ-ын тогтоолын төсөл, хэлэлцэх эсэх
УИХ-ын 2009 оны намрын чуулганаар хэлэлцэх асуудлын төлөвлөгөөг батлах тухай тогтоолын төсөл /анхны хэлэлцүүлэг/ ийм 3 асуудал хэлэлцэхээр санал оруулж байна.

Хэлэлцэх асуудалтай холбогдуулж өөр санал байна уу? байхгүй бол хэлэлцэх асуудлаа баталъя.

Нэгдүгээр асуудал, УИХ-ын нөхөн сонгуулийн тов зарлах тухай асуудлыг Сонгуулийн ерөнхий хорооны дарга Лувсанжав танилцуулна.

Н.Лувсанжав:-Нөхөн сонгуулийн товлон зарлах асуудлыг УИХ-ын сонгуулийн хуулийн 54-р зүйлд орсон нэмэлт, өөрчлөлтийн дагуу Сонгуулийн ерөнхий хороо орон гарснаас хойш 30 хоногийн дотор Их Хуралд саналаа хүргүүлэх ёстой. Ингээд 7-р сарын 8-ны өдөр Сонгуулийн ерөнхий хороо хурлаа хуралдаж, товын талаар ярилцаж, товын саналаа нөхөн сонгуулийг 2009 оны 9 сарын 18-ны өдрөөс эхлэхээр товлох. 

Нөхөн сонгуулийн санал хураалтыг 2009 оны 10 сарын 18-ны өдөр явуулахаар тооцсон Их Хурлын тогтоолын төслийг хэлэлцэж зөвшөөрсөн.

Энэ саналыг УИХ-д хүргүүлэх нь зүйтэй гэж үзсэн хорооны тогтоол гарсан. Энэ тогтоолыг хүргүүлсэн.

Сонгууль товлон зарлах тогтоолыг 7-р сарын 22-ны өдрөөс эхлэн дагаж мөрдөхөөр тогтоолын төсөлд заасан байгаа. Энэ нь 7-р сарын 8-наас хойш 14 хоногийн дотор УИХ асуудлыг хэлэлцэж шийдэх хуулийн заалтад нийцүүлж, 7 сарын 22-ноос эхлэн үндсэндээ 90 хоногийн дотор 10 сарын 18-ны өдөр багтахаар бодож бид товыг товлож, тогтоолын төслийг боловсруулсан. Энийг та бүхэндээ танилцуулъя гэж бодож байна.

Ө.Энхтүвшин:-Лувсанжав даргад баярлалаа.Ингээд асуулт байна уу? Сайханбилэг дарга
Ч.Сайханбилэг:-Сонгуулийн ерөнхий хорооны удирдлагуудаас асуух гэсэн юм. Яг 10 сарын 18 гэдэг өдрийг сонгож авсан ямар нэг тийм хатуу үндэслэл байна уу? үнэхээр ингэж хийхгүй бол болохгүй нь ээ. Энэ өдөр яг болж байна, яг 18 шүү гэдэг. Би жишээлбэл, 11, 18 хоёрын хооронд нэг их ялгаа байхгүй болов уу гэж бодож байгаа юм. Би 11-нд хийчихвэл яасан юм бэ гэж. Яагаад гэхээр намрын чуулган бол хэлэлцэх асуудлууд ихтэй, үнэхээр хэлэлцэх асуудлын жагсаалтаас ч харагдаж байгаа. Энэ нэг сонгууль гээд. Ялангуяа Улаанбаатар хотод болж байгаа тохиолдолд гишүүд өөрсдөө аль аль талаасаа оролцоод байх юмнууд их гарна. Сонгуулийн улс төржилтийн жаахан дэмий уур амьсгал 10 сарын эхний 20 хоногийг бараг ингээд бүтэн сар энэ Их Хурал дээр тэр уур амьсгал яваад Их Хурлын хэвийн үйл ажиллагаанд нөлөөлөөд байх болов уу. Тийм учраас 1-нд нээлтээ хийчихээд 11-нд нь сонгуулиа хурдан зохион байгуулчихаад эргээд хэвийн үйл ажиллагаандаа орвол их зүгээр байгаа юм.

Тэгээд 11 гээд явчихвал Сонгуулийн ерөнхий хорооны удирдлагын хувьд 18-ныг яагаад хатуу сонгож авсан юм бэ? тийм хатуу үндэслэл байхгүй бол 11-нд яваад, хурдан 12 он хүртэл өөр ямар нэгэн улс төрийн сонгууль юм байхгүй шүү дээ. Ажил хэрэгч хурдан уур амьсгал руу Их Хурал руу оруулчих тийм боломж байдаггүй юмуу гэдэг  ийм асуултыг Сонгуулийн ерөнхий хорооны удирдлагуудаас асууж байна.

Н.Лувсанжав:-Сонгуулийн ерөнхий хороо энийг авч хэлэлцэхдээ аль болох намууд болоод бусад байгууллагууд үйл ажиллагаа нь жигдэрсэн байх, зуны ажил, амралтын үе, амралтын сезон дууссан байх тэр талыг нь нэлээн бодсон юм.

Нөгөө талаас хуульд бас нэг заалт бий. Энэ 54-р зүйлд хуулийн холбогдох заалт болоод энэ 54-р зүйлийг үндэслэж, нөхөн сонгуулийг явуулахаар заачихсан байж байгаа. Тэгэхээр намууд нөхөн сонгуульд оролцохоо илэрхийлэх асуудал ерөнхий хуулийн 24.3 дахь заалтаар зохицуулагдаж яваа. Энэ нь санал хураахаас 40-өөс доошгүй хоногийн өмнө намууд материалаа Сонгуулийн ерөнхий хороонд хүргүүлэх ёстой гэсэн ийм заалттай байгаа юм. Энэ заалтыг бид барина гэж бодох юм бол 9 сарын 18 гэдэг маань яг сонгуулийн эхлэх товлон  зарласан хугацаа шүү дээ. 9 сарын 18-наас эхлэнэ гэж.

Тэгээд сарын дотор санал хураалт явна гэдэг маань 9 сарын 8 гэхэд намууд сонгуульд оролцох тухай саналаа Сонгуулийн ерөнхий хороонд ирүүлсэн байх эцсийн хугацаа нь юм. Энэ хугацааг оройтуулах юм бол намыг бүртгэхгүй байх бас хуулийн заалттай байгаа юм. Ийм ийм хугацаануудыг анхаарч үзээд бас байгууллагуудын ажил нэлээн жигдэрсэн үед энэ асуудал хийгдэх юм байна гэсэн. За ер нь хуулийн аль болохоор бололцоотой, хамгийн цаад хугацаагаар нь бид оруулж ирж байгаа юм. Их Хурал өөрөө хэлэлцээд энэ асуудлуудыг өөрөөр товлоход болохгүй юм байхгүй л дээ. 

Ч.Сайханбилэг:-10 сарын 11-нд сонгууль хийгээд, 9 сарын 18-нд биш, 11-нд зарлахад хууль зөрчсөн ямар нэгэн юм байхгүй биз дээ.

Н.Лувсанжав:-9 сарын 11-нд зарлахад 90 хоногийнхоо дотор орж л байгаа юм. Тэр бол 90 хоногийн хэдийд нь ч зарлах асуудал Их Хурлын бүрэн эрхийн асуудал шүү дээ.

Ө.Энхтүвшин:-Сүхбаатар гишүүн
Ж.Сүхбаатар:-Би тодруулах гэсэн юм. Өмнөх хуулийн өөрчлөлттэй түрүүнд танилцаж чадаагүй байсан. 7-р сарын 8-ны өдрөөс тооцож байгаа нь 7-р сарын 8-ны өдөр ямар өдөртэй нь холбогдуулж тооцож байгаа юм бэ? 

Н.Лувсанжав:-Хуулийн 54-өөр бол Сонгуулийн ерөнхий хороо саналаа хүргүүлнэ. Сонгуулийн ерөнхий хорооны саналыг хүлээн авснаас хойш Их Хурал 14 хоногийн дотор товлох тухай асуудлаа хэлэлцэж, шийдвэрлэх ёстой. Бас нөгөө хоног байгаа шүү дээ, 14 хоног гээд  заачихсан. 

Ж.Сүхбаатар:-Би энэ дээр яагаад гэвэл 7-р сарын 22-ны өдрөөс эхлэн дагаж мөрдөнө гэдгийг 3 дахь заалтын логикийг ойлгохгүй байгаа юм л даа. Яагаад гэхээр энэ тогтоол 7-р сарын 22-ноос мөрдөгдсөнөөр энэ тогтоолын үйлчлэл 7-р сарын 22-ноос эхлэхгүй шүү дээ. Нөхөн сонгуулийг 9-р сарын 18-наас эхлэхээр товлон зарласан бол нөхөн сонгуулийн чинь үйл ажиллагаа 9-р сарын 18-наасаа эхэлж байна гэж ойлгогддог. 

Зардал мөнгөний хувьд наана нь арай авах шаардлага үүсдэг. Тэгэхээр энэ тогтоол гарснаар зардал мөнгөтэй холбоотой асуудал ярих гэж байгаа бол бас нэг ойлгож болох. Тэгэхгүй тогтоолыг 22-ноос мөрдчихөөр чинь үйлчлэл нь нөхөн сонгуулийн зарлаж байгаа үйл ажиллагаатай, 9-р сарын 18-нтай чинь уялдахгүй байгаа байхгүй юу. Би тэгвэл бодоод байгаа юм.

Н.Лувсанжав:-Хуульд байгаа Их Хурал шийдэх эцсийн хугацаа нь 14 хоногийн дотор гэж байгаа шүү дээ. Бид бол угаасаа хаврын чуулган чинь 10-ны дотор бараг өндөрлөчих юм гэсэн ийм тооцоотой, бодолтой Сонгуулийн ерөнхий хороо хуралдсан шүү дээ. Тэгээд 8-нд өргөн барьчихсан, санал ирчихсэн байхад Их Хурал 14 хоногийн дотор шийднэ гэдгээрээ 22 гэж байгаа юм. Өөрөөр хэлбэл, 22-нд энэ асуудлыг Их Хурал шийдсэн энэ шийдвэр маань хүчин төгөлдөр болж  гарлаа гэсэн үг. Гарснаас хойш 90 хоногийн дотор санал хураалт явуулахаар товлон зарлана гэж байгаа. Тэр 90 хоногийг календарийн хоногоор тооцох юм бол 10 сарын 18 маань яг 90 хоног дотроо багтаж орж байгаа юм. Тийм тооцоогоор хийсэн юм.

Ө.Энхтүвшин:-Асуултаа тавилаа, үг хэлэх гишүүн байна уу? Сүхбаатар гишүүн
Ж.Сүхбаатар:-Сая яг Лувсанжав даргын тайлбарлаж байгаа тайлбараар хэрвээ цаашдаа ингэх юм бол УИХ 14 хоногтоо хэлэлцэн шийдвэрлэнэ гэсэн хугацаа заасан болохоос биш тогтоолдоо заавал 7-р сарын 22 гэж баталгаажуулах шаардлагагүй л дээ. Энэ чинь ердийн журмаар УИХ тухайн үед шийдвэр гаргалаа, тэр нь ердийн журмаар Төрийн мэдээлэл сэтгүүлд хэвлэгдээд ингээд явчихна. Тэр нь 14 хоногтоо багтчихна шүү дээ. Тэгэхгүй энэ логикоор чинь ямар юугаар хийж байна вэ гэвэл цаашдаа 14 хоногийн дотор хэлэлцчихээд, 15 юмуу 16 дахь хоног дээрээ шийдвэрээ гаргахдаа 7-р сарын 22-ноос мөрдөнө шүү гэдэг ийм шаардлага гарахгүй тохиолдолд энэ 3 дахь заалт чинь хэрэггүй байхгүй юу. Урд нь ч энийг гаргадаггүй байсан нь энэ өөрөө ямар ч хууль зүйн хувьд ач холбогдолгүй учраас би энэ 3 дахь заалтыг авагдчихсан байх ёстой.

УИХ-д хэлэлцэн шийдвэрлэнэ гэсэн болохоос биш тогтоол заавал тэр хугацаанд хүчин төгөлдөр болох ёстой гэсэн үг биш шүү дээ. Хуулиар. Би тэгж л ойлгож байна л даа. Энэ дээр. Энэ бол байна гэдэг нь энд илүүдээд байгаа юм. Хууль зүйн хувьд. Дээр нь тогтоолынхоо үзэл санаатай ч таарахгүй. 

Н.Лувсанжав:-Шийдвэр гарснаас хойш 90 хоногийн дотор санал хураалт явуулахаар тооцож товлоно гэж байгаа шүү дээ. Шийдвэр гарсан моментоо бас болгохгүй бол энэ маань нөгөө 90 хоног дотроо багтахгүй болчих талтай. Яагаад гэвэл шийдвэр маань өнөөдөр юмуу маргааш ч юмуу гарлаа гэхэд 18 чинь 90 хоног дотроо орохгүй болчихно шүү дээ.

Ө.Энхтүвшин:-За ингээд үг хэлж дууслаа, саналаа хэллээ. Санал хураалтыг явуулъя.

УИХ-ын 24-р тойрогт явуулах нөхөн сонгуулийн тов зарлах тухай УИХ-ын тогтоолын төслийн хэлэлцэх эсэх асуудлаар санал хураалтыг явуулъя. Энэ асуудлыг хэлэлцье гэж үзэж байгаа, дэмжиж байгаа гишүүд гараа өргөнө үү. 12-оос 12.

Хоёрдахь асуудал, энэнтэй шууд холбоотой 24-р тойргийн  нөхөн сонгуулийн зардлын хэмжээ тогтоох тухай тогтоолын төсөл байна.

Лувсанжав даргыг танилцуулгаа хийхийг урьж байна.

Н.Лувсанжав:-Сонгуулийн зардлын тооцоог бид хуулинд заасан төсвөөс санхүүжих ёстой сонгуулийн зардлуудын төрлөөр тооцож, нийтдээ 11 төрлийн зардал дээр тооцож, сонгуулийн зардлын тооцоог гаргасан. Энэний цаана тэмдэг  хэвлүүлэх барих ч гэдэг юмуу, хэсгийн хороодын иймэрхүү зардлууд байж болох боловч бид хуучин хэрэглэж байгаа тэмдгүүдээ хэрэглэнэ гэсэн. Өөрөөр хэлбэл, аль болохоор байгаа юмнуудаа тэр чигт нь хэрэглэнэ гэсэн байдлаар зардлыг авч үзсэн. Хэмнэнэ гэсэн байдлаар. Ер нь Их Хурлын сонгуулийн өнгөрсөн сонгуулийн зардлыг бас тойрогт нь харьцуулаад үзэхэд нэг тойрогт бараг 200-гаад сая төгрөгний зардал ногдож байсан юм байна лээ. Бид 146 сая төгрөгт багтааж болох юмаа гэсэн ийм тооцоогоор энэ асуудлуудыг тооцож 146 сая 15 мянга 963 төгрөг гэсэн ийм тооцоог гаргаж ирж, энэ зардлын хэмжээг тогтоох тухай Их Хурлын тогтоолын төслийг хороооны хуралдаанаас зөвшөөрч зүйтэй гэж үзэж Их Хуралд санал болгож байгаа юм.

Ө.Энхтүвшин:-Асуулт байна уу?

Ч.Сайханбилэг:-10 дахь нь тийм шаардлагатай зардал уу? Чингэлтэй дүүрэгт сонгууль явуулахад.

Ч.Содномцэрэн:-Ер нь Сонгуулийн ерөнхий хороонд сонгуулийн үеэр зардал гарна л даа. Семинар зайлшгүй хийх ёстой. Ер нь семинарыг сайн хийхгүй бол буруу зөрүү ойлгоод, буруу зөрүү зүтгэдэг ийм байдал гардаг юм байна лээ. Семинар авчихсан мөртлөө очоод утсаар бас зөвлөгөө аваад байдаг ийм юм бол ерөөсөө аймаг бүр дээр гардаг. Семинар дээр бүтэн өдөр семинардаад явуулж байхад очоод тэрнийгээ ойлгоогүй, тэрнийг чинь яаж зарах юм бэ? энийг чинь яах юм бэ гээд ингээд утасдаад байдаг. Энэ бол ерөөсөө байнгын үзэгдэл болчихсон юм байна лээ. Тийм учраас семинарыг бид ер нь цаашдаа сайн өгч, тэр гаргаж байгаа, энэ саяны хуулийн өөрчлөлт, өмнө нь мөрдөж байсан хууль, энэ гарч байгаа заавар зөвлөмжүүдийг нэлээн сайн, тэр сонгуулийн үр дүнг гаргах, санал тоолох энэ юуг нэлээн сайн семинардаж өгөх нь зүйтэй юм билээ.

Ер нь семинар сайн хийвэл цаашдаа будилаан бага гарах л ийм л үндэс болно гэж ингэж үзэж байгаа. Тийм учраас энэ зайлшгүй хийх ёстой.

Ө.Энхтүвшин:-Асуулт асуулаа. Үг хэлэх гишүүн байна уу? алга байна. Ингээд саналаа хураая.

УИХ-ын нөхөн сонгуулийн зардлын хэмжээ тогтоох тухай УИХ-ын тогтоолын төслийг хэлэлцье гэж үзэж байгаа гишүүд гараа өргөнө үү. 12-оос 12.

Нэгдүгээр асуудлыг танилцуулах нь Батбаяр гишүүн, зардлын хэмжээ батлах Энхбат гишүүн.

Гуравдугаар асуудлаа хэлэлцье. УИХ-ын 2009 оны намрын чуулганаар хэлэлцэх асуудлын төлөвлөгөө батлах тухай тогтоолын төсөл. Анхны хэлэлцүүлгийг явуулна.

Энэ асуудлыг бэлтгэх ажлын хэсгийг өмнө нь УИХ-ын гишүүн Энхболдоор ахлуулан байгуулж ажиллуулсан. Ингээд анхны хэлэлцүүлэгт хэрхэн бэлдсэн талаар танилцуулгыг Энхболд гишүүн хийнэ.

Н.Энхболд:-Ажлын хэсэг нэг удаа хуралдаад хэлэлцэх эсэх дээр орж ирсэн жагсаалтууд, Төрийн байгуулалтын байнгын хороон дээр гишүүдээс гарч байсан саналыг нэгтгэх талаар нэлээн ярьсан. Үзээд байхад ер нь анх Байнгын хороонд орж ирсэн саналууд гарцаа байхгүй нэгдүгээрт хуультай, заавал хэлэлцэх ёстой.

Хоёрт, яаралтай хэлэлцүүлэх ийм хүсэлтүүдтэй, гуравдугаарт, хууль тогтоомжийг боловсронгуй болгох үндсэн зүйлд тусгагдсан, УИХ-д өргөн мэдэгдсэн ийм зүйлүүдийг жагсаасан байна лээ.

Байнгын хороон дээр санал гарахдаа ер нь энэ дараа дараагийн чуулганаар хэлэлцэж байгаа асуудлуудаа тэр чуулганы хугацаанд бид нар ямар чиглэлээр ямар гол гол асуудлуудыг шийдэж, дараачийн асуудлуудыг нь эрх зүйн орчныг боловсронгуй болгож байх вэ гэдгийг илүү их харсан нэлээн тийм цэгцтэй ийм жагсаалт гаргаж байя гэж ярьсан юм. Энийг бас бид нар Ажлын хэсэг дээрээ ярьсан. Яг ингээд тулгамдсан, ороод ирчихсэн ийм тохиолдолд ажлын хэсгийн хэдэн хүмүүс юмуу, эсвэл тэр байтугай Байнгын хороо ч гэсэн дангаараа шийдээд, дараагийн чуулганы хугацаанд ийм гол асуудлуудыг хэлэлцэнэ. Ингэж ингэж бодлогын чанартай асуудлуудаа дэмжих эрх зүйн орчин бий болгоно гэж ярихад их төвөгтэй юм билээ.

Тэгээд бид ингэж шийдсэн байгаа. Энэ жагсаалтаараа ингээд оруулъя. Гишүүд дахиад яриг. Дээр нь Их Хурлын дарга чуулганыг дүгнэж үг хэлэхдээ энэ саналуудыг бас ярьж, ер нь дараагийн чуулганыхаа хэлэлцэх асуудлын жагсаалтыг чуулганаар хэлэлцэх бодлогын чанартай зүйлүүдээ чуулганы эцэс төгсгөлд биш, чуулганы явц дундуур нэлээн сайн ярьж байж ингэж шийдэж байх энэ зарчимд шилжье.

Хоёрдугаарт, энэ асуудлыг зөвхөн Их Хурлын бүтцийн байгууллагууд төдийгүй, УИХ-ын суудлыг бүрдүүлж байгаа улс төрийн намууд бас их эрт хэлэлцэж, жишээ нь, дараагийн намрын чуулганаар гэхэд хаврын чуулганаар бид нар ийм ийм гол асуудлуудаа шийдэж явна гээд эртхэн тохирчихсон байх ийм тогтолцоонд орохгүй бол чуулган завсарлахаас 7 хоногийн өмнө ажлын хэсэг, Байнгын хороо суугаад энийг бүхэлд нь өөрчлөхөд их төвөгтэй юм байна гэж үзсэн. 

Хамтарсан Засгийн газрын байгуулахад намуудын хэлэлцэж, тохирсон асуудлууд байгаа. Тэрний зарим тодорхой хэсгүүд нь бас гишүүдээс, намын бүлгүүдээс санал болгосон юм энэ жагсаалтан дотор байгаа учраас одоо энэ жагсаалтыг хэлэлцэж байгаад хасахыг нь хасах, нэмэхийг нь нэмэх ийм бололцоо байгаа гэж ингэж үзэж байна.

Эцэст нь хэлэхэд ер нь их олон асуудал байгаа. Цэвэр цаг хугацааны хувьд тооцоод үзсэн ч гэсэн одоо төсөл дотор бичигдсэн байгаа тэр олон асуудлуудыг бүгдийг нь намрын чуулганаар хэлэлцэх боломжгүй юм билээ. Тэгэхээр энэ дээр бас нэлээн бодолцох хэрэгтэй байх. Зайлшгүй хэлэлцэх асуудлуудаа жагсаалтдаа үлдээж байгаад бусдыг нь бусад гэдэг дотор тавиад тэгээд тогтоолын төсөл дээр бас 2, 3-р заалтууд яваа. Тэрнийг тухайн үед шаардлагатай асуудлууд ороод ирэхэд цаг үеийн асуудлуудыг оруулаад хэлэлцээд явах ийм боломж байна гэж үзээд үндсэнд нь ажлын хэсэг ийм л дүгнэлттэйгээр анхны хэлэлцүүлэгт оруулъя гэж шийдсэн байгаа.

Ө.Энхтүвшин:-Ажлын хэсэг тийм дүгнэлттэй байгаа юм байна. Энд Дондог, Батбаяр, Очирбат, Тэмүүжин, Энхбат гишүүн нарын орсон ийм ажлын хэсэг байгуулагдаад, хуралдаад эндээс одоогоор хасах зүйл байхгүй байна. Өргөн мэдүүлчихвэл бас дараалалд оруулчихна. Өргөн мэдүүлээгүй төслүүдийн хувьд жагсаалтаас хасах, ирсэн төслүүдийг багцалж авч үзэх, УИХ дахь намын бүлгүүд дахин ярилцаж, хэлэлцэх хуулиудын тоог цөөлөх нь зүйтэй гэж үзсэн гэсэн ийм дүгнэлтийг гаргасан байна.

Асуулт байна уу? Раш, Сайханбилэг гишүүн
Р.Раш:-Зун нэлээн урт хугацаа, бэлтгэл хангах зай зав байгаа байх л даа. Энэ хаврын байдлаар бол 5-р сарын сүүлчээр чинь ерөөсөө УИХ хэлэлцэх юмгүй болж нэг хэсэг сул талдаа суулаа шүү дээ. Тэгээд хэрвээ бэлэн тийм хуулийн төсөл, бас ач холбогдлоороо нэлээн боловсруулалт шаардагдах тийм хуулийн төслүүд орж ирж байгаа юм байна. Тэр завсраар ухаандаа бэлэн тийм төсөл орж ирэх юм бол би саяны Энхболд гишүүний ярьснаар бол шургуулчихаж болох юм байна гэж ингэж ойлгож байна.

Ө.Энхтүвшин:-Тийм. Өмнө нь ч бас тэгдэг л байсан.

Сайханбилэг гишүүн
Ч.Сайханбилэг:-Бүлгүүдээс өгсөн саналууд, жишээлбэл, манай 24 саналын хэд нь оров, МАХН-ын бүлгээс өгсөн хэдэн санал байлаа, тэрний хэдэн хувь нь оров, та хувилаад хэлэх боломж бий юу гэж асуух гээд байна.

Н.Энхболд:-Хувьсгалт намын өгсөн саналаас 6 нь, Ардчилсан намынхаас 4 нь орсон байсан санаж байна. Тооны хувьд бол.

Намын бүлгүүд дээр ярьсан зүйлүүд, нөгөө хоёр намын баримт бичигт нэлээн том том хуулийн зүйлүүд байгаа. Тэр бол боловсруулагдсан хэмжээнд очсон зүйл үнэндээ байхгүй байгаа. Ерөнхий яриа л явагдаад байгаа болохоос биш эцэслэж цэгцэлж амжаагүй ийм зүйлүүд байгаа учраас бусад гэдэг дээр яриад, явц дунд нь намууд яриад энийгээ оруулах цаг нь боллоо гээд яривал энэ бололцоо нь нээлттэй байгаа. 

Ер нь анхны жагсаалтад бол ерөнхий саналуудаа үнэхээр хоёр талаасаа нэгтгэсэн, энэ 4 жилийн хугацаанд энэ асуудлаа заавал шийдэж авна.Тийм ч учраас хамтарсан Засгийн газар байгуулна гэсэн ийм ойлголцолтой явж байгаа. Яг өнөөдөр ингээд яриад үзэхэд тэр дотроос нөгөө том зүйл, Үндсэн хууль, Сонгуулийн хууль, төрийн тогтолцоотой холбоотой бусад хууль тогтоомжуудыг нь тийм бэлтгэгдсэн төсөл алга байна. Гэдэс дотор нь орж бас ярьж тохиролцсон зүйлүүд ч яг үнэнийг хэлэхэд байхгүй байгаа. Аль аль тал дээрээ л ийм байвал ямар бол, тийм байвал ямар байх бол гэсэн ийм бодлуудтай яваад байгаа учраас би зориуд тодотгож хэлээд 2, 3-р заалтын дагуу яг тухайн үед шийдээд яваад байх ийм бололцоонууд нь нээлттэй үлдэж байгаа юм шүү гэдгийг нь хэлсэн юм.

Ч.Сайханбилэг:-Энхболд даргын хэлж байгаа шиг одоо энэ зуны хугацаанд бүлгүүд ч тэр, Байнгын хороо ч тэр ажиллаад хуулийн төслүүдээ бэлэн болгосон тохиолдолд намрын чуулганы хэлэлцэх асуудалд ороогүй гэдэг шалтгаанаар тухайн асуудлыг хэлэлцэхэд саад учрахааргүй бол бусад гэдэг хүрээн дотроо ойлгоод тухайн үед шийдээд явъя гэдэг дээр ойлголцвол одоо энэ дээр тэрнийг хасъя, нэмье гээд тийм нарийн санал гаргаад хураалгаад байх шаардлага байхгүй байна л даа. Ажлын хэсгийн өгсөн энэ саналынх нь дагуу нь хэлэлцэж гаргачихаад, яг түрүүн хэлсэн ойлголтынхоо дагуу тухайн үедээ хэлэлцээд явъя гэдэг санал дээрээ тогтох юм бол энэ дээр цаг зав үрээд ач холбогдол өгөөд байхааргүйгээр ойлголцоод явъя гэсэн ийм саналтай байна.

Ө.Энхтүвшин:-Үг хэлэх гишүүн байна уу? За ингээд санал хураалт явуулъя.

Ламбаа гишүүн. Эрүүл мэндийн салбарыг дэмжих, санхүү, эдийн засгийн хөтөлбөрийг даван туулах хөтөлбөр батлах тухай УИХ-ын тогтоолын төсөл.

Ч.Сайханбилэг:-Түрүүний хүрээнд ойлгосон ч гэсэн нэг саналыг оруулмаар байгаа юм. Одоо бол яг Их Хурал сонгуулийнхаа хуулийг ярилцах хугацаа нь яг энэ намрын чуулган. Бид нар сонгуулийн хугацаа ойртох тусмаа Сонгуулийн хууль баталж гаргахад төвөгтэй болоод эхэлдэг. Тийм учраас яг энэ намрын чуулганы хэлэлцэх асуудал дотор УИХ-ын сонгуулийн тухай хуулийг тавих нь зүйтэй. Ер нь Их Хурлын ажлын хэсэг байгуулагдаад Лүндээжанцан даргаар ахлуулаад гээд хоёр бүлэг бусад бас 3 гишүүн маань ч гэсэн орсон ажлын хэсэг маань ажиллаж байгаа шүү дээ. Ерөнхийдөө цааснууд нь бэлэн болчихсон. Энийг улс төрийн шийдэлд хүрсэн тохиолдолд хэлэлцэхэд бэлэн байгаа учраас энийг албан ёсоор намрын хэлэлцэх асуудалдаа оруулах нь зүйтэй гэсэн.

Тийм учраас энэ хуулийн төслийг оруулж өгөөчээ гэж байгаа юм.

Ө.Энхтүвшин:-Аль хуулийн төслийг
Ч.Сайханбилэг:-Их Хурлын сонгуулийн тухай хууль. 

Ө.Энхтүвшин:-Энэ жагсаалтанд оруулъя гэж үү? Эхлээд 

Н.Энхболд:-Би нэг санал хэлэх үү? Бид нар бас нэг тиймэрхүү юм ярьсан юм. Тэгэхээр ийм болоод байгаа юм. Сонгуулийн тогтолцооны асуудал маань хүссэн хүсээгүй Үндсэн хуульд нэмэлт, өөрчлөлт оруулах зарим зүйлүүд хүндэрч ийм шаардлага гарч болзошгүй байгаа юм л даа. Тэрэнгүйгээр одоогийнхоо хүрээнд сонгуулийн тогтолцоог өөрчилнө гэвэл их тийм дорвитой өөрчлөлт болохгүй байх. Тэгэхээр ийм сонгуулийн тогтолцоо гээд байвал цаад талд нь дахиад Үндсэн хуульд нэмэлт, өөрчлөлт оруулах шаардлагын тухай асуудал давхар яригдах юм байгаа юм. Тийм учраас олон зэрэг юмнуудаа зэрэг тавьчихдаг, сонгуулиа тавихгүй бол Үндсэн хуулиа тавихгүй байх аргагүй болох шахуу байх. Тэгэхээр түүнийгээ орхиж байгаад тэгээд ёстой нөгөө улс төрийн ойлголцол дээрээ за одоо цаг нь болсон гээд үзчихвэл уг нь нэг их болгоомжлоод энд орохгүй бол хэлэлцэгдэхгүй болов уу гэж болгоомжлоод байх зүйл биш л дээ. Энийг Сайханбилэг дарга сайн ойлгож байгаа байх.

Тийм учраас ажлын хэсгийн тэр саналаар явчихвал яасан юм бэ гэж нэг юмаа явахаар нөгөө юм руу  нь орох гээд байгаа юмаа гэж бид нар ажлын хэсэг дээр ярьсан зүйлээ танилцуулъя гэж бодсон юм. Тэгээд санал хураагаад шийднэ биз дээ.

Ө.Энхтүвшин:-Санал хураая. Энд Ламбаа гишүүний санал байна. Эрүүл мэндийн салбарыг дэмжих, санхүү, эдийн засгийн хүндрэлийг даван туулах хөтөлбөр батлах тухай УИХ-ын тогтоолын төслийг нэмж оруулъя гэсэн ийм санал байна. Энэ саналыг дэмжиж байгаа гишүүд гараа өргөнө үү. 12-оос 4. Энэ дэмжигдсэнгүй.

Сайханбилэг гишүүний санал байна.

Ч.Сайханбилэг:-Би үндэслэлээ хэлье. Энхболд даргын хэлж байгааг ойлгож байгаа, тэгэхдээ ер нь ингэж тавьж, ер нь хугацааныхаа хувьд ингэж хэлэлцэнэ шүү гэдэг ийм дохиотой байхгүй бол хэлэлцэх асуудлын жагсаалт ерөөсөө байхгүй байх нь буруу гэж үзэж байгаа юм. Тухайн үед хийх үед яаж шийдэх үед яаж шийдвэрлэх вэ тэр илүү процессийн юмнуудыг нь яриад байна л даа. Тэр үеэ тухайн үедээ шийдээд явна шүү дээ. Тийм учраас ерөнхийдөө гишүүдэд дохио өгөхөөр, бүлгүүд, байнгын хороодод дохио өгч яг энэ чиглэлээр ажилла гэдэг нь энэ дотроо, нийгэмд ч гэсэн зөв дохиололтой, ер нь намрын чуулганаар энэ асуудлыг хэлэлцэхгүй бол болохгүй нь ээ гэдэг ач холбогдлынхоо хувьд заавал жагсаалтанд байх ёстой гэж үзээд байгаа юм л даа.

Тэгээд тэр мэдээж Энхболд даргын хэлдэг шиг асуудал үүсч ч болно, үүсэхгүй ч байж болно. Тэр нь тухайн үедээ шийдээд явна шүү дээ. Тийм учраас зөвхөн сонгуулийн тухай хууль гэдгээ хийгээд, тэр элдэв Үндсэн хууль гэлгүйгээр энэ саналаа хийгээд явчихъя.

Тогтолцоо биш, зүгээр УИХ-ын сонгуулийн тухай хуульд нэмэлт, өөрчлөлт оруулах тухай хуулийн төсөл гээд л явчихъя л даа.

Ө.Энхтүвшин:-Санал хураачихъя. УИХ-ын сонгуулийн тухай хуульд нэмэлт, өөрчлөлт оруулах тухай хуулийн төслийг нэмж оруулъя гэж үзэж байгаа гишүүд гараа өргөнө үү. Шинэчилсэн найруулга гэж үү?

УИХ-ын сонгуулийн тухай хуулийн шинэчилсэн найруулга нэмж оруулъя гэж үзэж байгаа гишүүд гараа өргөнө үү. 12-оос 9.

УИХ, орон нутгийн сонгуулийн тухай хуулийн шинэчилсэн найруулга гэж тэгж ойлгоод хураагдлаа гэж.

Ингээд УИХ-ын 2009 оны намрын чуулганаар хэлэлцэх асуудлын төлөвлөгөө батлах тухай УИХ-ын тогтоолын төслийн анхны хэлэлцүүлэг хийхийг дэмжье гэж үзэж байгаа гишүүд гараа өргөнө үү. 12-оос 12.

Дүгнэлтийг Энхболд дарга өөрөө оруулах уу? за.

Горимын санал байна. Тогтоолын төслийг анхны хэлэлцүүлгээр нь баталъя гэсэн ийм санал байна. Энэ саналыг дэмжиж байгаа гишүүд гараа өргөнө үү. 12-оос 12.

За ингээд Байнгын хорооны хурал хэлэлцэх асуудлаа дуусгалаа. Баярлалаа гишүүдэд.

Соронзон хальснаас буулгасан:

ХУРАЛДААНЫ ТЭМДЭГЛЭЛ
ХӨТЛӨГЧ







Ц.НАРАНТУЯА
